
[bookmark: _GoBack]	1. Իրավական ակտի ընդունման անհրաժեշտությունը։
	Որոշման նախագծի ընդունումը պայմանավորված է Հայաստանի Հանրապետության կառավարության 2002 թվականի հոկտեմբերի 24-ի N 1684-Ա որոշմամբ ՀՀ պաշտպանության նախարարությանը հանձնված գույքի (շինության) զբաղեցրած և սպասարկման համար նախատեսված հողամասը Գեղարքունիքի մարզի Վարդենիս համայնքի ավագանու 2019 թվականի մայիսի 7-ի N39-Ա որոշման համաձայն որպես նվիրատվություն ընդունելու և ՀՀ պաշտպանության նախարարությանն ամրացնելու անհրաժեշտությամբ:
	2. Ընթացիկ իրավիճակը և խնդիրները։
	Հայաստանի Հանրապետության կառավարության 2002 թվականի հոկտեմբերի 24-ի N 1684-Ա որոշմամբ «Վարդենիսի հիվանդանոց» պետական փակ բաժնետիրական ընկերության կազմից առանձնացվել է Վարդենիս քաղաքի հիվանդանոցային համալիրի մասնաշենքի մի մասը և խոհանոցային ու կաթսայատան օժանդակ կառույցները և դրանք հանձնվել ՀՀ պաշտպանության նախարարությանը: Հանձնվող գույքը (շենք-շինությունները) գտնվել են 2 տարբեր կադաստրային ծածկագրերով հողամասերում, որից մեկ շինության (չշահագործվող նախկին կաթսայատան շինություն) զբաղեցրած և սպասարկման համար նախատեսված հողամասը (կադաստրային ծածկագիր 05-005-0238-0093) մինչ օրս հանդիսանում է համայնքային սեփականություն: ՀՀ կառավարության վերոնշյալ որոշմամբ ՀՀ պաշտպանության նախարարությանը հանձնված շինության (չշահագործվող նախկին կաթսայատան շինություն) պետական գրանցման նպատակով առաջացել է շինության զբաղեցրած և շահագործման համար անհրաժեշտ 0,19694 հա հողամասը ՀՀ պաշտպանության նախարարությանն ամրացնելու անհրաժեշտություն, որն էլ կարող է կարգավորվել տվյալ հողամասը Հայաստանի Հանրապետությանը որպես նվիրատվություն տրամադրելու և ՀՀ պաշտպանության նախարարությանն ամրացնելու միջոցով, որի վերաբերյալ առկա է նաև համայնքի ավագանու որոշումը: Գործընթացն իրականացվում է ներկայումս, քանի որ համայնքը հողամասի նկատմամբ իրավունքի պետական գրանցում կատարել է 2025թ. օգոստոսի 1-ին (Անշարժ գույքի նկատմամբ իրավունքների պետական գրանցման վկայական N01082025-05-0037):
	3. Կարգավորման նպատակը և բնույթը։
	Որոշման նախագծի համաձայն՝ Հայաստանի Հանրապետությանը նվիրվող գույքն ընդունվում է որպես Հայաստանի Հանրապետության սեփականություն և ամրացվում է Պաշտպանության նախարարությանը՝ ապահովելով անշարժ գույքի ամբողաջական գրանցումը:
	4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխություններ ։
	Ոորոշման նախագծի ընդունումը 2025թ. պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
	5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և /կամ/ այլ ռազմավարություններ 
	Որոշման նախագիծը կապված է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» բաժնի 5-րդ պարբերության և 3-րդ կետի պահանջների ապահովման հետ, ի դեմս՝ կառուցել ապագայի բանակ՝ իր սպառազինությամբ, կառավարման և ղեկավարման միասնական ավտոմատացված համակարգով, կազմկառուցվածքով և պատերազմավարական եղանակներով և Զինված ուժերի և հաստիքային կառուցվածքի բարելավման միջոցով հասնելու արդյունավետության բարձրացման, մասնավորապես մեծ շարժունակությամբ օժտված մարտական կազմավորումների ձևավորման կատարման:

